К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положение вынсьӧдӧм йылысь» Коми Республикаса Веськӧдлан котырлӧн 2019 во
ӧшым тӧлысь 13 лунся 598 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положение вынсьӧдӧм йылысь» Коми Республикаса Веськӧдлан котырлӧн 2019 во ӧшым тӧлысь 13 лунся 598 №-а шуӧмӧ татшӧм вежсьӧмъяс:
1) Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положениесӧ, мый вынсьӧдӧма шуӧмӧн (содтӧд), (водзӧ – Положение) гижны содтӧд серти;
2) Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм вылӧ конкурсӧ пырӧдчӧм вылӧ заявкаяс донъялан методикаын (Положение дорӧ 2 №-а содтӧд):
а) грифын «2 №-а содтӧд» кывъяс вежны «содтӧд» кывйӧн;
б) 10 пункт гижны тадзи:
«10. Заявка донъялан бӧртасъяс серти конкурсса эксперт сетӧ заявкалы ӧтувъя донъялӧм да бӧрйӧ татшӧм кывкӧртӧдъясысь ӧтиӧс:
а) проектыс лӧсялӧ муртӧсъяслы, вӧзйӧма сетны отсӧг;
б) проектыс оз лӧсяв муртӧсъяслы, абу вӧзйӧма сетны отсӧг.
Конкурсса эксперт сідзжӧ сетӧ заявка серти ӧтувъя комментарий. Колӧ, медым татшӧм комментарийын вӧлі тайӧ заявка серти экспертлысь кывкӧртӧдсӧ подулалӧм.»;
в) 14 пункт гижны тадзи:
«14. Сэк, кор проектсӧ збыльмӧдӧ абу коммерческӧй организация, коді уджалӧ да збыльмӧдӧ проектсӧ Коми Республика мутасын верктуя нырвизь серти, кутшӧмӧс лӧсялана финансӧвӧй во вылӧ индӧма Коми Республикаса Юралысьлысь грантъяс сетӧм серти Ӧтувъя Сӧветлӧн помшуӧмӧн, заявкалысь ӧтувъя баллсӧ арталігӧн конкурс котыртысь вӧдитчӧ содтан коэффициентӧн – 1,3.».
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса экономика сӧвмӧдан
да промышленносьт министр                                                            Э. Ахмеева
Сыктывкар
2021 вося ӧшым тӧлысь 21 лун
613 №
Коми Республикаса Веськӧдлан котырлӧн

СОДТӦД
«ВЫНСЬӦДӦМА
Коми Республикаса Веськӧдлан котырлӧн
2019 во ӧшым тӧлысь 13 лунся 598 №-а шуӧмӧн
(содтӧд)
Гражданскӧй йӧзкотыр сӧвмӧдӧм вылӧ
Коми Республикаса Юралысьлысь грантъяс сетӧм йылысь
ПОЛОЖЕНИЕ
I. Грантъяс сетӧм йылысь панас
1. Тайӧ Положениеыс Россия Федерацияса сьӧмкуд кодекслӧн 781 статьяса 7 пункт, «Юридическӧй кывкутысьяслы, асшӧр уджалысьяслы, а сідзжӧ торъя йӧзлы – вузӧс, уджъяс, услугаяс вӧчысьяслы – субсидияяс, сы лыдын субсидияясӧн грантъяс, сетӧмсӧ ладмӧдысь нормативнӧй инӧда актъяс, муниципальнӧй инӧда актъяс дорӧ ӧтувъя корӧмъяс йылысь да Россия Федерацияса Веськӧдлан котырлысь ӧткымын акт да Россия Федерацияса Веськӧдлан котырлӧн ӧткымын актлысь торъя положениеяс вынтӧмӧн лыддьӧм йылысь» Россия Федерацияса Веськӧдлан котырлӧн 2020 во кӧч тӧлысь 18 лунся 1492 №-а шуӧм, «Гражданскӧй йӧзкотыр сӧвмӧдӧм вылӧ сетан Коми Республикаса Юралысьлӧн грантъяс йылысь» Коми Республикаса Юралысьлӧн 2019 во кӧч тӧлысь 27 лунся 93 №-а Индӧд серти урчитӧ социальнӧй нырвизя абу коммерческӧй организацияяслы, кодъяс уджалӧны Коми Республика мутасын да збыльмӧдӧны социальнӧй тӧдчанлуна проектъяс (водзӧ – проектъяс), гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс субсидияясӧн сетан медшӧр могъяссӧ, условиеяссӧ да пӧрадоксӧ (водзӧ лӧсялӧмӧн – Положение, грант).
Грант йылысь тӧдмӧгъяссӧ тайӧ Положениелӧн 12 пунктса 1 пунктувлӧн медводдза абзацӧн урчитӧм кадколастъясӧ йӧзӧдӧны «Ӧтуввез» юӧртан да телекоммуникация везйын Коми Республикаса экономика сӧвмӧдан да промышленносьт министерстволӧн официальнӧй сайтын https://econom.rkomi.ru/ (водзӧ – официальнӧй сайт), «СНАКО-лы Коми Республикаса Юралысьлӧн грантъяс ӧтуввез-портал» Коми Республикалӧн юӧртан системаын https://sonko.rkomi.ru/ (водзӧ – Ӧтуввез-портал) да Россия Федерацияса дінмуясын абу коммерческӧй абу правительственнӧй организацияяслы сьӧма отсӧг сетӧм йылысь юӧртан ресурсын гранты.рф инпас серти (водзӧ – гранты.рф юӧртан ресурс).
2. Грант босьтысьяслӧн категорияясӧ пырӧны социальнӧй нырвизя абу коммерческӧй организацияяс – россияса юридическӧй кывкутысьяс, кодъяс ӧти кадӧ лӧсялӧны татшӧм условиеяслы:
1) лӧсьӧдӧма абу коммерческӧй организацияяслӧн котыртан-инӧда формаяс пӧвстысь ӧтиын, канму либӧ муниципальнӧй учреждение, публичнӧй инӧда компания, канму корпорация, канму компания да мукӧд абу коммерческӧй организация кындзи, кутшӧмӧс лӧсьӧдӧма Россия Федерацияӧн, Россия Федерацияса субъектӧн, муниципальнӧй юкӧнӧн, канму органӧн да (либӧ) меставывса асвеськӧдлан органӧн;
2) учредитан документъяс серти збыльмӧдӧны Коми Республика мутасын удж сикасъяс пӧвстысь кӧть ӧтисӧ, кутшӧмъясӧс урчитӧма «Абу коммерческӧй организацияяс йылысь» Федеральнӧй оланпаслӧн 311 статьяса 1 пунктӧн да «Социальнӧй нырвизя абу коммерческӧй организацияяслы отсӧг сетан ӧткымын юалӧм йылысь» Коми Республикаса Оланпаслӧн 4 статьяӧн;
3) налӧн абу учредитысь, коді лоӧ канму органӧн, меставывса асвеськӧдлан органӧн либӧ публичнӧй инӧда юкӧнӧн;
4) оз лоны:
а) потребительскӧй кооперативӧн, кытчӧ сы лыдын пырӧны оланін, оланін стрӧитан да гараж кооперативъяс, сад, град выв пуктас вӧдитан да дачнӧй потребительскӧй кооперативъяс, ӧта-мӧдӧс страхуйтан котыръяс, кредитнӧй кооперативъяс, прокат фондъяс, видз-му овмӧс потребительскӧй кооперативъяс;
б) кансяма ютырӧн;
в) асшӧра веськӧдлысь организацияясӧн;
г) уджӧн могмӧдысьяслӧн ӧтулӧн;
д) кооперативъяслӧн ӧтулӧн;
е) вузасян-промышленнӧй палатаӧн;
ж) вӧрзьӧдны позьтӧм эмбур киын кутысьяслӧн товариществоӧн, кытчӧ сы лыдын пырӧны и оланін киын кутысьяслӧн товариществояс;
з) адвокатъяслӧн палатаӧн;
и) адвокатъяслӧн котырӧн;
к) нотариальнӧй палатаӧн;
л) асшӧрлуна сьӧмкуд учреждениеӧн;
м) канму-ӧтйӧза да ӧтйӧза-канму организацияӧн (ӧтулӧн), налӧн мутас (тэчас) юкӧдувъясӧн (юкӧнъясӧн), на лыдын кодъяс лоӧны торъя юридическӧй кывкутысьясӧн;
н) микрофинансӧвӧй организацияӧн.
3. Грант сетан медшӧр могӧн лоӧ социальнӧй нырвизя абу коммерческӧй организацияяслысь, кодъяс лӧсялӧны тайӧ Положениелӧн 2 пунктын урчитӧм условиеяслы, (водзӧ – абу коммерческӧй организацияяс) проектъяс збыльмӧдӧмсӧ тайӧ Положениелӧн 9 пунктын индӧм грант вылӧ нырвизьяс серти сьӧмӧн могмӧдӧм. 
4. Грантъяссӧ сетӧ Коми Республикаса экономика сӧвмӧдан да промышленносьт министерство (водзӧ – уполномочитӧм орган), коді збыльмӧдӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь могъяссӧ, кодлы Россия Федерацияса сьӧмкуд оланпастэчас серти сетӧма урчитӧм пӧрадокын лӧсялана финансӧвӧй во да планӧвӧй период вылӧ грантъяс сетӧм вылӧ сьӧмкуд кӧсйысьӧмъяслысь лимитъяс, гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм вылӧ конкурс нуӧдан кывкӧртӧдъяс серти (водзӧ – конкурс). 
5. Грантсӧ ӧти босьтысь вылӧ грантлӧн мындаыс:
1) абу коммерческӧй организацияяслы, кодъяс 1 воысь этшаджык (конкурс вылӧ документъяс сетан кадпас вылӧ) уджалӧны да збыльмӧдӧны проектъяссӧ Коми Республика мутасын нырвизьяс серти, кутшӧмъясӧс индӧма тайӧ Положениелӧн 9 пунктын, – 300 сюрс шайтысь абу унджык;
2) абу коммерческӧй организацияяслы, кодъяс 1 воысь дырджык (конкурс вылӧ документъяс сетан кадпас вылӧ) уджалӧны да збыльмӧдӧны проектъяссӧ Коми Республика мутасын нырвизьяс серти, кутшӧмъясӧс индӧма тайӧ Положениелӧн 9 пунктын, – 700 сюрс шайтысь абу унджык;
3) абу коммерческӧй организацияяслы, кодъяс уджалӧны да збыльмӧдӧны проектъяссӧ Коми Республика мутасын верктуя нырвизь серти, кутшӧмӧс лӧсялана финансӧвӧй во вылӧ индӧма Коми Республикаса Юралысьлысь грантъяс сетӧм серти Ӧтувъя Сӧветлӧн помшуӧмӧн, кодӧс котыртӧма Коми Республикаса Юралысьӧн, (водзӧ – Сӧвет), – 1 млн. шайтысь абу унджык.
6. Грант сетӧм йылысь артмӧдчӧм подув вылын, кутшӧмӧс кырымалӧны уполномочитӧм орган да абу коммерческӧй организация, уполномочитӧм орган сетӧ грантъяссӧ типӧвӧй форма серти, кутшӧмӧс вынсьӧдӧма Коми Республикаса сьӧм овмӧс министерствоӧн (водзӧ лӧсялӧмӧн – Артмӧдчӧм, типӧвӧй форма).
Артмӧдчӧмсӧ вежӧны либӧ Артмӧдчӧмсӧ дугӧдӧны (коланлун дырйи) сёрнитчысьяслӧн артмӧдчӧм серти да оформитӧны сы дорӧ содтӧд артмӧдчӧмӧн, мый лоӧ сылӧн быть колана юкӧнӧн, типӧвӧй форма серти, кутшӧмӧс урчитӧма Коми Республикаса сьӧм овмӧс министерствоӧн.
II. Грантъяс сетан условиеяс да пӧрадок
7. Грантъяссӧ сетӧны абу коммерческӧй организацияяслы, кодъяс  збыльмӧдӧны Коми Республика мутасын тайӧ Положениелӧн 9 пунктын индӧм нырвизьяс серти проектъяс, конкурс нуӧдан кывкӧртӧдъяс серти. 
8. Конкурссӧ котыртӧ «Коми Республикаса экономика сӧвмӧдӧмын отсӧг сетан шӧрин» Коми Республикаса канму учреждение (водзӧ – конкурс котыртысь), кодӧс учредитысьлысь могъяссӧ да уджмогъяссӧ збыльмӧдӧ уполномочитӧм орган.
9. Абу коммерческӧй организацияяс вермӧны сетны конкурс вылӧ грант вылӧ татшӧм нырвизьяс серти проектъяс:
	Грант вылӧ нырвизьяс
	Нырвизьяслӧн (проектъяслӧн) тематика

	гражданалы социальнӧй отсӧг сетӧм да найӧс дорйӧм:
	пикӧ воӧм йӧзлы социальнӧй отсӧг сетӧм да найӧс дорйӧм, сы лыдын торъя оланінтӧм йӧзӧс реабилитируйтӧм, социальнӧй олӧмӧ да уджӧ пыртӧм

	
	социальнӧя слаб категория олысьяс лыдысь ньӧбысьяслысь инӧдъяссӧ могмӧдӧм да дорйӧм

	
	дзоньвидзалунын дзескӧдӧм позянлуна йӧзлы социальнӧй отсӧг сетӧм, сы лыдын найӧс реабилитируйтӧм, социальнӧя адаптируйтӧм

	
	уджын отсалӧм, кутшӧмӧс веськӧдӧма дзоньвидзалунын дзескӧдӧм позянлуна йӧзлысь водзмӧстчӧмсӧ кыпӧдӧм, найӧс йӧзкотырын тӧдчана мероприятиеясӧ кыскӧм, налысь прӧст кадсӧ котыртӧм вылӧ

	
	сӧвмӧмын аслыспӧлӧслуна челядьӧс, сы лыдын вермытӧм челядьӧс, социализируйтӧм

	
	вермытӧмъясӧс инклюзивнӧя велӧдӧмсӧ да содтӧд велӧдӧмсӧ сӧвмӧдны отсалӧм

	
	вермытӧм челядьӧс быдтысь семьяяслы отсӧг сетӧм

	олӧма йӧзлысь олан качествосӧ кыпӧдӧм:
	уна сикас социальнӧя водзмӧстчӧм отсӧгӧн олӧма йӧзӧс социализируйтӧм

	
	олӧма йӧз лыдысь гражданалӧн интересъясын добровольческӧй (волонтёрскӧй) удж сӧвмӧдӧм, сы лыдын «эзысь волонтёрство»

	
	олӧма йӧзлы содтӧд велӧдчыны да удж вылӧ пырны отсалӧм

	
	ветеранъяслысь йӧзкотырын водзмӧстчӧмсӧ найӧс социальнӧй тӧдчанлуна уджӧ кыскӧм отсӧгӧн кыпӧдӧм, сы лыдын том йӧзӧс чужан му радейтны да пыдди пуктыны велӧдан, уджын наставникалан юкӧнын

	семьялы, мамлунлы, батьлунлы да челядьдырлы отсӧг сетӧм:
	семья институтсӧ да семьяын кӧленаысь кӧленаӧ обычайяс да традицияяс вуджӧдӧмсӧ ёнмӧдӧм

	
	социальнӧй бать-мамтӧмлунысь ӧлӧдӧм, сы лыдын семьяын лёк оласногсӧ водзвыв эрдӧдӧм да налы быд боксянь отсӧг сетӧмсӧ котыртӧм, челядьлысь инӧдъяссӧ да интересъяссӧ дорйӧм

	
	челядя семьяяслы, кодъяс воӧмаӧсь пикӧ, отсӧг сетӧм, пикӧ воӧм семьяяс серти наставничество

	
	бать-мамтӧм да бать-мам дӧзьӧртӧг кольӧм челядьӧс семьяясӧ сетӧмын отсалӧм

	
	бать-мамлысь тӧдӧмлунсӧ паськӧдӧм

	
	челядьӧс да ныв-зонпосниӧс деструктивнӧя аскутӧмысь, тыр арлыдтӧмъясӧн инӧд торкалӧмысь ӧлӧдӧм

	
	семьяын нартитӧмысь ӧлӧдӧм

	
	юӧртан гӧгӧртасын челядьлӧн социальнӧй видзчысянлун

	наука, велӧдӧм да тӧдӧмлун паськӧдӧм:
	Коми Республикалысь историясӧ велӧдӧм да йӧзӧс сыӧн паськыда тӧдмӧдӧм

	
	олысьяслысь инӧдъяс йылысь тӧдӧмлунсӧ паськӧдӧм, юридическӧй да финансӧвӧй тӧдӧмлунсӧ кыпӧдӧм, йӧзкотырын коррупциялы паныд мунан оласног лӧсьӧдӧм

	
	гражданаӧс чужан му пыдди пуктыны да радейтны, сы лыдын сійӧс дорйыны, велӧдӧм

	
	челядьлысь тӧдӧмлун паськӧдан, налы содтӧд тӧдӧмлун сетан юкӧнса уджын отсалӧм

	том йӧз политика:
	студентъяслӧн отрядъяслы да студентъяслӧн ӧтувъяслы уджын отсалӧм

	
	челядьӧс да том йӧзӧс наукаын да техникаын да художествоа творчествоын сӧвмӧдӧм

	
	том йӧз пӧвстын добровольчество сӧвмӧдӧм вылӧ веськӧдӧм том йӧзлӧн организацияяслы уджын отсалӧм

	
	ас му туялана да экология юкӧнын челядьлы да том йӧзлы уджын отсӧг сетӧм

	
	воинъяслысь тӧдтӧм гуяс корсьӧм, Айму дорйигӧн кувсьӧмаяслысь да юӧртӧг вошӧмаяслысь нимъяс тӧдмалӧм, кувсьӧм воинъяслысь паметьсӧ да кольӧм кадся тӧдчана лоӧмторъяссӧ нэммӧдӧм вылӧ веськӧдӧм корсьысян уджъяссӧ котыртӧм

	
	велӧдчысьясӧс удж сикасъясӧн тӧдмӧдӧм да недыр кад кежлӧ удж вылӧ пырны отсалӧм

	войтыркостса уджъёртасьӧм:
	гражданалысь ӧтувъялунсӧ ёнмӧдӧм, Коми Республикаса войтырлӧн культуралысь да кывъяслысь унапӧлӧслунсӧ видзӧм да сӧвмӧдӧм

	
	быд мортӧн асьсӧ россияса гражданинӧн кылӧмсӧ ёнмӧдӧм, войтыр костын (этносъяс костын) йитӧдъяссӧ ладмӧдӧм, войтыр костын да религияяс костын ӧтсӧгласа олӧмсӧ могмӧдӧм

	
	суйӧрсайса гражданалӧн социальнӧй да культурнӧй адаптируйтчӧм да интегрируйтчӧм

	
	социальнӧй, национальнӧй, религиознӧй конфликтъясын доймалӧмаяслы, беженечьяслы да недыр кад кежлӧ овмӧдчысьяслы отсӧг сетӧм

	гражданалысь дзоньвидзалун видзӧм, дзоньвидза оласног, мортӧс ёнмӧдӧм да спорт паськӧдӧм:
	мортӧс ёнмӧдӧм, уна йӧза спорт да дзоньвидза оласног паськӧдӧм

	
	торъя группаяса олысьясӧс ёнмӧдӧм да спорт сӧвмӧдӧм серти, кыпыда дыр олан подувъяс лӧсьӧдӧм серти спорт да дзоньвидзалун бурмӧдан удж котыртӧм да нуӧдӧм

	
	колана ногӧн сёян да дзоньвидзалун видзан практикаяс серти отсӧг сетӧм да найӧс паськӧдӧм

	
	вермытӧм челядьлы мортӧс ёнмӧдан да спорт занятиеяс вылӧ условиеяс лӧсьӧдӧм

	
	куритчӧмысь, алкоголизмысь, наркоманияысь да мортлы мукӧд ӧпаснӧй зависимосьтысь ӧлӧдӧм, татшӧм зависимосьтъяс улӧ веськавны вермысь йӧзлысь лыд чинтӧмын отсалӧм

	
	висьӧмъясысь видзӧм

	
	йӧзӧс, кодъяс висьӧны алкоголя зависимосьтӧн, наркотик средствоясысь да психотропнӧй веществоясысь зависимосьтӧн, комплекснӧя реабилитируйтӧм да ресоциализируйтӧм

	мортлысь да гражданинлысь инӧдъяссӧ да вӧлясӧ дорйӧм:
	гражданалы налысь инӧдъяс, сы лыдын бур вузӧс, уджъяс да услугаяс ньӧбӧм вылӧ, збыльмӧдӧмсӧ да дорйӧмсӧ могмӧдӧм серти юридическӧй отсӧг сетӧм

	
	уджалан ресурсъяслысь мобильносьтсӧ кыпӧдӧмын отсалӧм, пыр оланінысь бокын гражданаӧс уджӧн могмӧдӧмын отсалӧм

	гражданскӧй йӧзкотырлысь  институтъяс сӧвмӧдӧм:
	социальнӧй нырвизя абу коммерческӧй организацияяслы уджын юӧртан, консультация да методика отсӧг сетӧм

	
	социальнӧй нырвизя абу коммерческӧй организацияяслы отсӧг сетан инфраструктура, гражданскӧй водзмӧстчӧмъяс сӧвмӧдан да налы отсӧг сетан ресурснӧй шӧринъяс лӧсьӧдӧм

	
	социальнӧй нырвизя абу коммерческӧй организацияясӧн юрнуӧдысьяслысь социальнӧй проектируйтӧм, уджсӧ котыртӧм да йӧзкотырын водзмӧстчӧм серти юалӧмъяс серти компетентносьтсӧ кыпӧдӧм

	
	социальнӧй реклама вӧчӧм да паськӧдӧм серти уджын отсалӧм

	гӧгӧртас видзӧм да пемӧсъясӧс дорйӧм:
	олысьяслысь экология кузя быдлунъя культурасӧ кыпӧдӧм, лӧп-ёг чукӧртан, вӧръяс, шоръяс, ю‑тыяс да налысь берегъяс бурмӧдан да весалан юкӧнын водзмӧстчӧмъяс сӧвмӧдӧм

	
	пемӧсъясӧс лёка видзӧмысь ӧлӧдӧм, пемӧсъясӧс доръян юкӧнын удж

	культура да искусство:
	торъя категория олысьяслысь велӧдчан, культура тшупӧдсӧ, творческӧя водзмӧстчӧмсӧ кыпӧдӧм вылӧ условиеяс лӧсьӧдӧм

	
	Коми Республикаса культура озырлун объектъяс (история да культура памятникъяс), кутшӧмъяс лоӧны Коми Республикаын уна национальносьта йӧзлӧн озырлунӧн, видзӧм, наӧн вӧдитчӧм да йӧзӧс накӧд паськыда тӧдмӧдӧм

	
	войтырлысь культура традицияяс, кытчӧ пырӧны прӧмыселъяс да ремеслӧяс, видзӧм

	Коми Республикаын мутасын ӧтйӧза  асвеськӧдлӧмсӧ сӧвмӧдӧм:
	меставывса тӧдчанлуна юалӧмъяс серти ассьыныс водзмӧстчӧмъяссӧ збыльмӧдӧм вылӧ гражданаӧн аскотыртӧмын уджсӧ сӧвмӧдӧм, тайӧ мутасын мутасын ӧтйӧза асвеськӧдлан уджын олысьяслысь водзмӧстчӧмсӧ кыпӧдӧм


Грант вылӧ нырвизьяс лыдысь, кутшӧмъясӧс индӧма тайӧ пунктса таблицаын, Сӧветлӧн помшуӧмӧн быд во вынсьӧдсьӧ проектъяс збыльмӧдан ӧти верктуя нырвизь (водзӧ – верктуя нырвизь). Быд во конкурс нуӧдан во водзын мунысь волӧн ӧшым тӧлысь 31 лунысь оз сёрджык верктуя нырвизь вынсьӧдӧм йылысь Сӧветлӧн помшуӧмыс йӧзӧдсьӧ йӧзӧс юӧртан средствоясын, уполномочитӧм органлӧн официальнӧй сайтын, Ӧтуввез-порталын да гранты.рф юӧртан ресурсын.
10. Конкурсӧ пырӧдчысьясӧн лоӧны абу коммерческӧй организацияяс, кодъяс тайӧ Положениелӧн 13 пунктын индӧм пӧрадокын сетісны Ӧтуввез-портал пыр конкурсӧ пырӧдчӧм вылӧ заявкаяс (водзӧ – заявка) да кодъяс лӧсялӧны конкурс нуӧдӧм йылысь объявлениеын да тайӧ Положениеын урчитӧм корӧмъяслы.
11. Конкурсӧ пырӧдчӧм вылӧ колӧ, медым конкурс вылӧ заявка сетан кадпас вылӧ абу коммерческӧй организация ӧтпырйӧ лӧсяліс татшӧм корӧмъяслы:
1) абу коммерческӧй организациялӧн абу вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти збыльмӧдтӧм кывкутана мог, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти.
Сэк, кор эм тайӧ пунктулын индӧм збыльмӧдтӧм кывкутана мог, сійӧс колӧ збыльмӧдны конкурсӧ пырӧдчӧм вылӧ заявкаяс примитны помалан лун кежлӧ;
2) абу коммерческӧй организация серти оз нуӧдны выль ног котыртӧм (мӧд юридическӧй кывкутысьлӧн абу коммерческӧй организация дорӧ ӧтлаӧдӧмӧн выль ног котыртӧм кындзи), бырӧдӧм серти уджъяс, сы серти оз нуӧдны банкротство серти удж, абу коммерческӧй организациялысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын;
3) абу коммерческӧй организациялӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти нюжӧдӧм уджйӧз, кутшӧмъясӧс сетӧма сы лыдын мукӧд инӧда акт серти, да Коми Республика водзын мукӧд нюжӧдӧм (ладмӧдтӧм) уджйӧз;
4) дисквалифицируйтӧм йӧзлӧн реестрын абуӧсь абу коммерческӧй организациялӧн дисквалифицируйтӧм юрнуӧдысь, коллегиальнӧй олӧмӧ пӧртысь органӧ пырысьяс, ӧткӧн олӧмӧ пӧртысь органлысь могъяс збыльмӧдысь морт либӧ юралысь бухгалтер йылысь тӧдмӧгъяс;
5) абу коммерческӧй организация оз босьт Коми Республикаса республиканскӧй сьӧмкудйысь сьӧм Коми Республикаса мукӧд нормативнӧй инӧда акт подув вылын медшӧр мог вылӧ, мый урчитӧма тайӧ Положениелӧн 3 пунктын.
Конкурс котыртысь ачыс корӧ тайӧ пунктса 1 пунктулын индӧм тӧдмӧгъяссӧ, а сідзжӧ юридическӧй кывкутысь йылысь тӧдмӧгъяссӧ  юридическӧй кывкутысьлӧн ӧтувъя канму реестрысь заявка босьтан лунсянь 3 уджалан лун чӧжӧн тайӧ тӧдмӧгъяс (документъяс) сетӧм вылӧ уполномочитӧм организацияясын ведомствокостса юӧрӧн йитчан пӧрадокын.
12. Конкурс нуӧдӧм могысь:
1) конкурс котыртысь конкурс вылӧ заявкаяс примитны заводиттӧдз 10 календарнӧй лунысь оз сёрджык йӧзӧдӧ йӧзӧс юӧртан средствоясын, уполномочитӧм органлӧн официальнӧй сайтын, Ӧтуввез-порталын, гранты.рф юӧртан ресурсын:
конкурс йылысь положение, мый урчитӧ конкурс нуӧдан условиеяссӧ да пӧрадоксӧ;
конкурс нуӧдӧм йылысь объявление, кӧні индӧма:
конкурс нуӧдан кадколастъяссӧ (конкурсӧ пырӧдчӧм вылӧ заявкаяс сетны (примитны) заводитан (помалан) кадпас да кад, кутшӧмъяс оз вермыны лоны конкурс нуӧдӧм йылысь объявление йӧзӧдан лун бӧрын мунысь 30 календарнӧй лунысь этшаджыкӧн;
конкурс котыртысьлысь нимсӧ, меститчанінсӧ, пошта инпассӧ, электроннӧй пошта инпассӧ;
грант сетан медшӧр могсӧ да грант сетан бӧртасъяссӧ;
уполномочитӧм органлӧн официальнӧй сайтлысь, кӧні нуӧдӧны конкурссӧ, доменнӧй нимсӧ, да (либӧ) сетевӧй инпассӧ, да (либӧ) лист бокъяс вылӧ индӧдъяссӧ;
тайӧ Положение серти абу коммерческӧй организацияяс дорӧ корӧмъяссӧ да абу коммерческӧй организацияясӧн конкурсӧ пырӧдчӧм вылӧ сетӧм документъяслысь лыддьӧгсӧ;
абу коммерческӧй организацияясӧн заявкаяс сетан пӧрадоксӧ да корӧмъяссӧ, кутшӧмъясӧс индӧма тайӧ Положение серти абу коммерческӧй организацияясӧн сетан заявкаяслӧн форма да сюрӧс дорӧ;
абу коммерческӧй организацияяслысь заявкаяс бергӧдан пӧрадоксӧ; заявкаяссӧ бӧр сетан пӧрадоксӧ, мый сы лыдын индӧ заявкаяс бӧр сетан подувъяссӧ, заявкаясӧ вежсьӧмъяс пыртан пӧрадоксӧ;
тайӧ Положение серти абу коммерческӧй организацияяслысь заявкаяс видлалан да донъялан правилӧяссӧ;
абу коммерческӧй организацияяслы конкурс нуӧдӧм йылысь объявлениелӧн положениеяс серти гӧгӧрвоӧдӧмъяс сетан пӧрадоксӧ, татшӧм сетӧмлӧн кадколаст заводитчан да помалан кадпассӧ;
кадколастсӧ, мый дыра чӧж конкурсын вермысьлы (вермысьяслы) колӧ кырымавны Артмӧдчӧмсӧ;
конкурсын вермысьӧс (вермысьясӧс) Артмӧдчӧм кырымалӧмысь ӧтдортчысьӧн (ӧтдортчысьясӧн) лыддян условиеяссӧ;
конкурслысь бӧртасъяссӧ Ӧтуввез-порталын, уполномочитӧм органлӧн официальнӧй сайтын, а сідзжӧ гранты.рф юӧртан ресурсын йӧзӧдан кадпассӧ, мый оз вермы лоны конкурсын вермысьӧс индан лун бӧрын мунысь 5-ӧд календарнӧй лунысь сёрджык;
грантлысь медыджыд мындасӧ;
проектъяслӧн нырвизьяслысь тематикаяссӧ;
2) конкурс вылӧ сетӧм заявкаяссӧ да проектъяссӧ Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм вылӧ конкурсӧ пырӧдчӧм вылӧ заявкаяс донъялан методикаын индӧм (водзӧ – Методика) муртӧсъяс серти донъялӧм вылӧ тайӧ Положение дорӧ содтӧд серти Сӧвет вынсьӧдӧ экспертъяслысь составсӧ да Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм вылӧ конкурс вылӧ сетӧм проектъяслысь асшодъя экспертиза нуӧдан пӧрадоксӧ (водзӧ – Проектъяслысь асшодъя экспертиза нуӧдан пӧрадок). Экспертъяс лыдӧ пырӧны республиканскӧй да федеральнӧй тшупӧда велӧдан, научнӧй да ӧтйӧза организацияясӧс петкӧдлысьяс. 
Проектъяслысь асшодъя экспертиза нуӧдан пӧрадоксӧ йӧзӧдӧны  уполномочитӧм органлӧн официальнӧй сайтын, Ӧтуввез-порталын да  гранты.рф юӧртан ресурсын тайӧ Положениелӧн 12 пунктын индӧм конкурс нуӧдӧм йылысь объявление публикуйтан лунысь оз сёрджык. Экспертъяслысь составсӧ оз йӧзӧдны.
13. Конкурсӧ пырӧдчӧм могысь абу коммерческӧй организация конкурс нуӧдӧм йылысь объявлениеын индӧм кадколастъясӧ гижӧ электроннӧя Ӧтуввез-порталын аслас вежӧсын конкурсӧ пырӧдчӧм вылӧ заявка, кӧні сы лыдын эм татшӧм юӧр:
1) абу коммерческӧй организация йылысь, тшӧтш и:
тыр да дженьыд (эм кӧ) ним, канмусянь пасъян медшӧр пас, вот мынтысьлӧн пас, меститчанін; шӧр удж сикасъяс, уджалан опыт, йитчан телефон, электроннӧй пошталӧн инпас (эм кӧ);
2) проект йылысь грант вылӧ нырвизьяс серти, кутшӧмъясӧс индӧма тайӧ Положениелӧн 9 пунктын, тшӧтш и:
проектлӧн нырвизь, проектлӧн ним, кутшӧмӧс збыльмӧдӧм вылӧ корӧны грантсӧ;
проект опишитӧм;
проектлӧн мутас;
проект збыльмӧдан кадколаст;
проектлысь социальнӧй тӧдчанлунсӧ подулалӧм;
проектлӧн торъя мога группаяс;
проектлӧн медшӧр мог (медшӧр могъяс) да могъяс;
проектлӧн виччысяна лыд боксянь да ногтуя бӧртасъяс;
абу коммерческӧй организациялысь ассьыс пайсӧ да (либӧ) ресурсъяссӧ, кутшӧмъясӧс кыскӧма проектӧн урчитӧм мероприятиеяс збыльмӧдӧмӧ, арталӧмӧн проект збыльмӧдӧм вылӧ рӧскодлӧн ӧтувъя ыджда;
грант корана ӧтувъя мында;
проектлӧн календарнӧй план;
проектлӧн сьӧмкуд;
проектӧн юрнуӧдысь йылысь юӧр;
проектлӧн команда йылысь юӧр;
3) «Ӧтуввез» юӧртан да телекоммуникация везйын, Ӧтуввез-порталын, гранты.рф юӧртан ресурсын абу коммерческӧй организация йылысь, заявка йылысь юӧр, абу коммерческӧй организация йылысь мукӧд юӧр, мый йитчӧма конкурскӧд, публикуйтӧм (йӧзӧдӧм) вылӧ сӧгласлун;
4) эскӧдӧм сы йылысь, мый абу коммерческӧй организация лӧсялӧ тайӧ Положениелӧн 11 пунктса 2-5 пунктувъясӧн урчитӧм корӧмъяслы, да сы йылысь, мый тӧдмӧгъясыс, кутшӧмъяс эмӧсь заявкаын, да сы дорӧ содтӧм документъясыс стӧчӧсь.
Абу коммерческӧй организацияӧн гижӧм заявкасӧ эскӧдӧны абу коммерческӧй организацияӧн юрнуӧдысьлӧн (мӧд мортлӧн, кодӧс уполномочитӧма уджавны абу коммерческӧй организация нимсянь) кырымпасӧн, абу коммерческӧй организациялӧн печатьӧн да сетӧны Ӧтуввез-порталӧ электроннӧй формаын pdf формата ӧти файлӧн (pdf форматын документ лист бокъяслӧн скан-копияяс, кутшӧмъясӧс ӧтлаалӧма ӧти файлӧ).
14. Тайӧ Положениелӧн 13 пунктын индӧм заявка дорӧ абу коммерческӧй организация содтӧ татшӧм документъяс:
1) абу коммерческӧй организациялӧн подувпуктас копия, мый лоӧ вынаӧн заявка сетан лун вылӧ;
2) эсканпаслӧн электроннӧй (сканируйтӧм) копия, мый эскӧдӧ абу коммерческӧй организация нимсянь заявка сетӧм вылӧ мортлысь уджмогъяссӧ, - сэк, кор заявкасӧ сетӧ морт, код йылысь тӧдмӧгъясыс кыдзи морт йылысь, кодлӧн эм инӧд абу коммерческӧй организация нимсянь уджавны эсканпастӧг, абуӧсь юридическӧй кывкутысьяслӧн ӧтувъя канму реестрын. 
Тайӧ пунктын индӧм быд документ сетсьӧ Ӧтуввез-порталӧ электроннӧй формаын pdf формата ӧти файлӧн (pdf форматын документ лист бокъяслӧн скан-копияяс, кутшӧмъясӧс ӧтлаалӧма ӧти файлӧ).
15. Абу коммерческӧй организация заявка да тайӧ Положениелӧн 13 да 14 пунктъясын индӧм документъяс дорӧ содтӧд вермӧ пыртны конкурсӧ пырӧдчӧм вылӧ заявкаӧ содтӧд юӧр да документъяс конкурсӧ пырӧдчӧм вылӧ конкурсӧн бӧръян муртӧсъяс серти, кутшӧмъясӧс урчитӧма тайӧ Положениеӧн. 
Абу коммерческӧй организация кывкутӧ абу коммерческӧй организацияӧн сетӧм документъяссӧ колана ногӧн гижӧмысь, налӧн стӧчлунысь, тырвыйӧлунысь, тӧдчанлунысь.
16. Конкурс нуӧдӧм йылысь объявлениеын индӧм заявкаяс сетан кадколаст кольӧм бӧрын сетӧм заявкасӧ да документъяссӧ оз примитны да оз видлавны.
Заявка сетан кадпасӧн да кадӧн лоӧ Ӧтуввез-порталын пасъян да заявкалы «видлалӧм вылын» статус сетан кадпас да кад гижӧм.
17. Абу коммерческӧй организация вермӧ сетны конкурсӧ пырӧдчӧм вылӧ сӧмын ӧти заявка грантъяс вылӧ ӧти нырвизь серти, кутшӧмъясӧс индӧма тайӧ Положениелӧн 9 пунктын.
Абу коммерческӧй организация вермӧ ӧткажитчыны конкурсӧ пырӧдчӧмысь заявкаяс примитан кадколаст помассьытӧдз, кутшӧмӧс индӧма конкурс нуӧдӧм йылысь объявлениеын, лӧсялана шыӧдчӧмсӧ конкурс котыртысьлы ыстӧмӧн.
Абу коммерческӧй организация конкурс нуӧдӧм йылысь объявлениеын индӧм заявкаяс примитан кадколаст чӧжӧн вермӧ Ӧтуввез-порталын пыртны конкурсӧ пырӧдчӧм вылӧ заявкаӧ вежсьӧмъяс, медым бырӧдны заявкалысь тайӧ Положениеса корӧмъяслы котыртысьӧн эрдӧдӧм лӧсявтӧмлунъяссӧ, кутшӧмӧс конкурс котыртысь ыстіс стӧчмӧдӧм вылӧ. Заявкаӧ вежсьӧмъяссӧ пыртӧны Ӧтуввез-порталлӧн ас вежӧсын заявкасӧ электроннӧя редактируйтӧмӧн. Бурмӧдӧм заявкасӧ абу коммерческӧй организация Ӧтуввез-порталын мӧдысь ыстӧ конкурс котыртысьлы конкурс нуӧдӧм йылысь объявлениеын индӧм заявкаяс примитан кадколаст чӧжӧн.
18. Конкурс котыртысь конкурсӧ пырӧдчӧм вылӧ заявкаяс примитан кадколаст помасян лунсянь 15 календарнӧй лун чӧжӧн йӧзӧдӧ уполномочитӧм органлӧн официальнӧй сайтын, Ӧтуввез-порталын да гранты.рф юӧртан ресурсын конкурсӧ пырӧдчӧм вылӧ воӧм став заявка йылысь юӧрсӧ (организациялӧн – конкурсӧ пырӧдчысьлӧн ним, сылӧн канмусянь пасъян медшӧр пас, вот мынтысьлӧн пас, проект ним да (либӧ) сійӧс дженьыда опишитӧм, кутшӧмӧс збыльмӧдӧм вылӧ корӧны грантсӧ, грант корана мында, заявка идентифицируйтан номер).
19. Конкурс котыртысь конкурсӧ пырӧдчӧм вылӧ заявкаяс примитан кадколаст помасян лунсянь 10 уджалан лун чӧжӧн водзвыв прӧверитӧ, лӧсялӧ-ӧ абу коммерческӧй организацияыс тайӧ Положениелӧн 2, 11 пунктъясӧн урчитӧм корӧмъяслы, тайӧ Положениелӧн 9, 13, 14 пунктъясын, 17 пунктса медводдза абзацын, 30 пунктса 2 пунктулын индӧм условиеяслы, а сідзжӧ прӧверитӧ документъяслысь тырвыйӧлунсӧ (комплектносьтсӧ), абу коммерческӧй организацияӧн сетӧм заявка оформитӧмсӧ, заявка сетан корӧмъяслы да кадколастъяслы лӧсялӧмсӧ, кутшӧмъясӧс урчитӧма конкурс нуӧдӧм йылысь объявлениеын, абу коммерческӧй организацияӧн сетӧм юӧрлысь стӧчлунсӧ.
Конкурс котыртысь водзвыв прӧверитӧ абу коммерческӧй организацияӧн сетӧм юӧрлысь стӧчлунсӧ сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс, прӧверитӧмӧн да (либӧ) лӧсялана органъясӧ, кодъяс вӧдитчӧны тайӧ документъясӧн (юӧрӧн), официальнӧй запросъяс ыстӧмӧн да (либӧ) восьса мыччӧдъяскӧд ӧткодялӧмӧн, кутшӧмъяс эмӧсь «Ӧтуввез» юӧртан да телекоммуникация везйын тайӧ органъяслӧн официальнӧй сайтъясын.
20. Заявка видлалігӧн да донъялігӧн конкурсӧ пырӧдчӧм вылӧ заявка серти ӧтказ сетан подувъясыс сыын, мый:
1) абу коммерческӧй организация оз лӧсяв тайӧ Положениелӧн 2, 11 пунктъясӧн урчитӧм корӧмъяслы;
2) абу коммерческӧй организацияӧн сетӧм заявкаыс да документъясыс оз лӧсявны тайӧ Положениелӧн 9, 13, 14 пунктъясӧн, 30 пунктса 2 пунктулӧн урчитӧм условиеяслы да конкурс нуӧдӧм йылысь объявлениеын урчитӧм корӧмъяслы либӧ индӧм документъяссӧ абу сетӧма (абу тырвыйӧ сетӧма);
3) абу коммерческӧй организацияӧн сетӧм юӧрыс абу стӧч;
4) абу коммерческӧй организация абу збыльмӧдӧма тайӧ Положениелӧн 17 пунктса медводдза абзацӧн урчитӧм корӧмъяссӧ;
5) абу коммерческӧй организация сетӧма заявкасӧ конкурс нуӧдӧм йылысь объявлениеын индӧм кадпас да (либӧ) кад бӧрын.
21. Конкурс котыртысь тайӧ Положениелӧн 19 пункт серти водзвыв прӧверитан бӧртасъяс серти сійӧс помалан лунсянь 2 уджалан лун чӧжӧн ыстӧ конкурс вылӧ воӧм став заявка йылысь ӧтувъя юӧр (заявка пасъян номер, организациялӧн – конкурсӧ пырӧдчысьлӧн ним, сылӧн канмусянь пасъян медшӧр пас, вот мынтысьлӧн пас, проект ним да/либӧ сійӧс дженьыда опишитӧм, кутшӧмӧс збыльмӧдӧм вылӧ корӧны грантсӧ, грант корана мында, Положениелӧн корӧмъяслы лӧсялӧм/лӧсявтӧмлун (лӧсявтӧмлунлысь помкаяссӧ индӧмӧн) уполномочитӧм органӧн лӧсьӧдӧм Конкурсса комиссияӧ.
Конкурсса комиссияӧ пырысьясӧс да сылысь уджаланартсӧ вынсьӧдӧны уполномочитӧм органлӧн тшӧктӧдӧн да йӧзӧдӧны уполномочитӧм органлӧн сайтын, Ӧтуввез-порталын да гранты.рф юӧртан ресурсын тайӧ Положениелӧн 12 пунктын индӧм конкурс нуӧдӧм йылысь объявление публикуйтан лунысь оз сёрджык. Конкурсса комиссияӧ пырӧны конкурс котыртысьӧс, уполномочитӧм органӧс, Коми Республикаса ӧтйӧза палатаӧс петкӧдлысьяс (сёрнитчӧмӧн). Конкурсса комиссияын Коми Республикаса канму чинъясын, канму да муниципальнӧй служба чинъясын, муниципальнӧй чинъясын уджалысь йӧзыс артмӧдӧны Конкурсса комиссияӧ пырысьяслӧн ӧтувъя лыдысь коймӧд пайысь оз унджыксӧ. 
22. Конкурсса комиссия ӧтувъя юӧр босьтан лунсянь 3 уджалан лун чӧжӧн нуӧдӧ заседание, кӧні видлалӧ сетӧм юӧрсӧ да примитӧ татшӧм помшуӧмъяс:
1) сэк, кор заявка видлалігӧн да донъялігӧн эмӧсь абу коммерческӧй организациялӧн заявка серти ӧтказ сетан подувъяс, кутшӧмъясӧс индӧма тайӧ Положениелӧн 20 пунктын, Конкурсса комиссия примитӧ конкурсӧ пырӧдчӧм вылӧ абу коммерческӧй организациялӧн заявка серти ӧтказ сетӧм йылысь помшуӧм;
2) сэк, кор конкурсӧ пырӧдчӧм вылӧ абу коммерческӧй организациялӧн заявка серти ӧтказ сетан подувъясыс абуӧсь, кутшӧмъясӧс индӧма тайӧ Положениелӧн 20 пунктын, Конкурсса комиссия примитӧ конкурсӧ пырӧдчӧм вылӧ абу коммерческӧй организациялысь заявка лэдзӧм йылысь помшуӧм.
Конкурсса комиссиялысь помшуӧмсӧ заседание лунӧ оформитӧны сёрнигижӧдӧн, кӧні петкӧдлӧны заседаниеӧ пырӧдчысьяс йылысь, гӧлӧсуйтан бӧртасъяс йылысь (сы лыдын йӧз йылысь, кодъяс гӧлӧсуйтісны помшуӧм примитӧмлы паныд да кодъяс корисны пыртны та йылысь гижӧдсӧ сёрнигижӧдӧ), заседаниеӧ пырӧдчысьяслӧн торъя видзӧдлас йылысь, кутшӧмӧс найӧ корисны пыртны сёрнигижӧдӧ, видлалан юалӧмъяс серти заседаниеӧ пырӧдчысьяслӧн интересъясын ёсьлун йылысь тӧдмӧгъяссӧ. Сёрнигижӧдсӧ кырымалӧны Конкурсса комиссияӧ пырысьяс да ыстӧны конкурс котыртысьлы. 
23. Конкурсса комиссиялысь помшуӧм босьтан лунсянь 1 уджалан чӧжӧн конкурс котыртысь Ӧтуввез-порталын сетӧ ӧтказ абу коммерческӧй организацияяслӧн заявка серти, кодъяс серти примитӧма конкурсӧ пырӧдчӧмын ӧтказ сетӧм йылысь помшуӧм.
24. Конкурсса комиссиялысь помшуӧм босьтан лунсянь 1 уджалан чӧжӧн конкурс котыртысь ыстӧ абу коммерческӧй организацияяслысь, кодъясӧс лэдзӧма конкурсӧ пырӧдчӧм вылӧ, заявкаяссӧ да документъяссӧ экспертъяслы, медым нуӧдны проектъяслысь асшодъя экспертиза.
25. Экспертъяс донъялӧны заявкаяссӧ да проектъяссӧ муртӧсъяс серти, кутшӧмъясӧс индӧма Методикаын.
Быд муртӧс серти конкурсса эксперт сетӧ заявкалы 0-сянь 10 баллӧдз (быдса лыдпасӧн) да Методика подув вылын оформитӧ донъялан листсӧ, кутшӧмӧс ыстӧ конкурс котыртысьлы тайӧ пунктса коймӧд абзацӧн урчитӧм кадколастӧ.
Быд проект донъявсьӧ кык экспертысь оз этшаджыкӧн. Проектъяслысь асшодъя экспертиза нуӧдан кадколастыс оз вевтырт конкурс котыртысьӧн абу коммерческӧй организацияяслысь заявкаяссӧ да документъяссӧ экспертъяслы ыстан лунсянь 15 уджалан лун.
26. Конкурс котыртысь конкурсса экспертъяссянь донъялан лист босьтан лунсянь 5 уджалан лун чӧжӧн:
1) оформитӧ быд заявка (проект) серти ӧтувъя донъялан лист;
2) лӧсьӧдӧ заявкаяслысь (проектъяслысь) рейтингсӧ медунасянь медэтшаӧдз ӧтувъя баллъяссӧ тӧд вылӧ босьтӧмӧн; 
3) рейтингсӧ тӧд вылӧ босьтӧмӧн да тайӧ Положениеса 5 пунктсӧ тӧд вылӧ босьтӧмӧн водзвыв арталӧ грантъяслысь ӧтувъя мындасӧ;
4) дасьтӧ конкурсын вермысьяслысь лыддьӧг баласӧ, кытчӧ пыртӧма абу коммерческӧй организацияяслы грант серти ӧтувъя мында водзвыв арталӧмсӧ.
27. Заявкалысь ӧтувъя баллсӧ индӧны кыдзи шӧркодь баллъяслысь ӧтувъя мында, кутшӧмъясӧс сетӧмаӧсь заявкасӧ донъялысь конкурсса экспертъяс быд муртӧс серти, кутшӧмӧс унаалӧма муртӧс тӧдчанлунлӧн лӧсялана коэффициент вылӧ (артмӧм лыдпасъяссӧ сёясӧдз гӧгрӧстӧмӧн).
Заявкалысь ӧтувъя баллсӧ арталӧм вылӧ Методикаӧн урчитӧма содтан коэффициент. Методикаӧн урчитӧм содтан коэффициентӧн вӧдитчӧны абу коммерческӧй организацияяс серти, кодъясӧс индӧма тайӧ Положениелӧн 5 пунктса 3 пунктулын.
28. Конкурс котыртысь конкурсын вермысьяслысь лыддьӧг бала дасьтан лунсянь 3 уджалан лун чӧжӧн ыстӧ Сӧветӧ видлалӧм вылӧ быд заявка серти ӧтувъя донъялан листъяс да вермысьяслысь лыддьӧг бала, кытчӧ пыртӧма грант ӧтувъя мындасӧ водзвыв арталӧм.
29. Сӧвет тайӧ Положениелӧн 28 пунктын индӧм материалъяс босьтан лунсянь 5 уджалан лун чӧжӧн нуӧдӧ заседание, кӧні видлалӧ сетӧм материалъяссӧ да заявкаяслысь рейтингсӧ тӧд вылӧ босьтӧмӧн индӧ конкурсын вермысьяслысь лыддьӧгсӧ сетан грантлысь лоны вермана мындасӧ индӧмӧн.
Заседание лунӧ Сӧветлысь помшуӧмсӧ оформитӧны сёрнигижӧдӧн, кутшӧмӧс кырымалӧны Сӧветӧн веськӧдлысь да Сӧветса секретар (водзӧ – Сӧветлӧн помшуӧм). Сёрнигижӧдын петкӧдлӧны заседаниеӧ пырӧдчысьяс йылысь, гӧлӧсуйтан бӧртасъяс йылысь (сы лыдын йӧз йылысь, кодъяс гӧлӧсуйтісны помшуӧм примитӧмлы паныд да кодъяс корисны пыртны та йылысь гижӧдсӧ сёрнигижӧдӧ), заседаниеӧ пырӧдчысьяслӧн торъя видзӧдлас йылысь, кутшӧмӧс найӧ корисны пыртны сёрнигижӧдӧ, видлалан юалӧмъяс серти заседаниеӧ пырӧдчысьяслӧн интересъясын ёсьлун йылысь тӧдмӧгъяссӧ.
 Сӧветлысь помшуӧмсӧ сійӧс оформитан лунсянь 5 календарнӧй лун чӧжӧн йӧзӧдӧны уполномочитӧм органлӧн официальнӧй сайтын, Ӧтуввез-порталын, гранты.рф юӧртан ресурсын да ыстӧны уполномочитӧм органлы. 
Конкурсын вермысьяслысь лыдсӧ индӧны Коми Республикаса республиканскӧй сьӧмкудйын сьӧмкуд ассигнование ыджда серти, мый урчитӧма лӧсялана финансӧвӧй во вылӧ тайӧ медшӧр могъяс вылӧ.
Сэк, кор балл мындаыс ӧтмында, конкурсын вермысьӧн шуӧны абу коммерческӧй организацияӧс, кодлысь заявкасӧ кадпас да кад серти пасйӧма водзджык.
30. Абу коммерческӧй организациялы грант сетан условиеясыс:
1) Сӧветса заседаниелӧн кывкӧртӧдъяс серти абу коммерческӧй организацияӧс шуӧма конкурсын вермысьӧн;
2) абу сійӧ фактыс, мый абу коммерческӧй организация эз сет уполномочитӧм органӧ субсидия/грант сьӧмсӧ торъя могъяс вылӧ видзӧм йылысь да субсидия/грант видзан бӧртаслунлӧн петкӧдласъяс серти значениеясӧдз воӧдчӧм йылысь отчётносьтсӧ да (либӧ) мукӧд отчётносьтсӧ кык бӧръя отчётнӧй период чӧжӧн, абу коммерческӧй организацияяс кындзи, кодъяс шыӧдчӧны грант босьтӧм могысь медводдзаысь;
3) эм уполномочитӧм орган да абу коммерческӧй организация костын кырымалӧм Артмӧдчӧм.
31. Абу коммерческӧй организациялы грант сетӧмын ӧткажитан подувъясыс сыын, мый:
1) абу коммерческӧй организациясӧ Сӧветса заседаниелӧн кывкӧртӧдъяс серти абу шуӧма конкурсын вермысьӧн;
2) абу коммерческӧй организацияӧс шуӧма Артмӧдчӧм кырымалӧмысь  ӧтдортчысьӧн условиеяс серти, кутшӧмъясӧс урчитӧма тайӧ Положениелӧн 33 пунктса коймӧд абзацын.
32. Уполномочитӧм орган конкурсын вермысьяс йылысь Сӧветлӧн помшуӧм подув вылын сійӧс примитан лунсянь 5 календарнӧй лун чӧжӧн:
1) примитӧ абу коммерческӧй организацияяслы – конкурсын вермысьяслы грантъяс сетӧм йылысь помшуӧм конкурсын вермысьяслӧн лыддьӧгӧн да сетан грантлысь мындасӧ индӧмӧн да (либӧ) найӧс сетӧмын ӧткажитӧм йылысь помшуӧм абу коммерческӧй организацияяслӧн лыддьӧгӧн, кодъяслы ӧткажитӧма гранъяс сетӧмын, кутшӧмӧс оформитӧны уполномочитӧм органлӧн тшӧктӧдӧн;
2) йӧзӧдӧ уполномочитӧм органлӧн официальнӧй сайтын, Ӧтуввез-порталын да гранты.рф юӧртан ресурсын конкурс нуӧдан бӧртасъяс йылысь юӧр, сы лыдын:
заявкаяс видлалан кадпас, кад да нуӧданін;
заявкаяс донъялан кадпас, кад да ин;
абу коммерческӧй организацияяс йылысь юӧр, кодъяслысь заявкаяссӧ вӧлі видлалӧма;
абу коммерческӧй организацияяс йылысь юӧр, кодъяслӧн заявкаяс серти сетӧма ӧтказ, на серти ӧтказ сетан помкаяссӧ, сы лыдын конкурс нуӧдӧм йылысь объявлениелысь положениеяссӧ индӧмӧн, кутшӧмъяслы оз лӧсявны тайӧ заявкаясыс;
абу коммерческӧй организацияяслысь лыддьӧг, кодъяслы ӧткажитӧма грантъяс сетӧмын, ӧткажитан помкаяссӧ индӧмӧн;
абу коммерческӧй организацияяслысь лыддьӧг (организациялӧн – конкурсӧ пырӧдчысьлӧн ним, сылӧн канмусянь пасъян медшӧр пас, вот мынтысьлӧн пас, проект ним да (либӧ) сійӧс дженьыда опишитӧм,  кутшӧмӧс збыльмӧдӧм вылӧ корӧны грантсӧ, заявка идентифицируйтан номер), кодъяслы сетӧны грантсӧ, сетан грант мындаӧн.
Уполномочитӧм орган ыстӧ конкурс котыртысьлы тайӧ пунктса 1 пунктулын индӧм тшӧктӧдсӧ, сійӧс примитан лунсянь 1 уджалан лун чӧжӧн.
Конкурс котыртысь тайӧ пунктса 1 пунктулын индӧм тшӧктӧд босьтан лунсянь 1 уджалан лун чӧжӧн Ӧтуввез-порталын сетӧ абу коммерческӧй организацияяслӧн заявкаяслы, кодъяслы сетӧны грант, «шуӧма вермысьӧн» статус. Абу коммерческӧй организацияяслӧн заявкаяслысь статуссӧ, кодъяслы ӧткажитӧма грантъяс сетӧмын, вежӧны «абу шуӧма вермысьӧн» статус вылӧ.
33. Уполномочитӧм орган тайӧ Положениелӧн 32 пунктса 1 пунктулын индӧм тшӧктӧд оформитан лунсянь 20 уджалан лун чӧжӧн ыстӧ абу коммерческӧй организацияяслы – конкурсын вермысьяслы Артмӧдчӧм балаяс.
Абу коммерческӧй организация – конкурсын вермысь Артмӧдчӧм бала ыстан лунсянь 30 уджалан лун чӧжӧн кырымалӧ да сетӧ сійӧс уполномочитӧм органӧ. 
Сэк, кор абу коммерческӧй организация – конкурсын вермысь тайӧ пунктса мӧд абзацын индӧм кадколаст чӧжӧн эз кырымав Артмӧдчӧмсӧ, тайӧ абу коммерческӧй организациясӧ шуӧны Артмӧдчӧмсӧ кырымалӧмысь ӧтдортчысьӧн. Артмӧдчӧмсӧ кырымалӧмысь ӧтдортчысь абу коммерческӧй организациялы грантыс оз сетсьы. 
Абу коммерческӧй организацияӧс Артмӧдчӧмсӧ кырымалӧмысь ӧтдортчысьӧн шуӧм йылысь помшуӧмсӧ оформитӧны тайӧ пунктса мӧд абзацын индӧм кадколаст помасьӧм бӧрын 3 уджалан лун чӧжӧн уполномочитӧм органлӧн тшӧктӧдӧн. 
Кольӧм грант сьӧмсӧ юклӧны заявкаяслӧн (проектъяслӧн) рейтинг серти татшӧм пӧрадокын. 
Грант коляссӧ ыстӧны абу коммерческӧй организациялы, кодлӧн проектыс босьтіс проектлысь медыджыд ӧтувъя балл (рейтинг серти медводдза места), мындаын, мыйта сетӧ позянлун вичмӧдны корана грант ӧтувъя мындасӧ тырвыйӧ, сы лыдын тайӧ Положениеын 6 пунктса корӧмъяссӧ тӧд вылӧ босьтӧмӧн.
Сэк, кор абу коммерческӧй организациялы, коді босьтіс рейтинг серти медводдза места, грант ӧтувъя мындаыс грантлысь ӧтувъя ыджда юклан бӧртасъяс серти этшаджык грант коляс ыдждаысь, кольӧм юклытӧм сьӧмсӧ вичмӧдӧны абу коммерческӧй организацияяслы, кодъяс босьтісны рейтинг серти мӧд да водзӧ местаяс, мындаын, мыйта сетӧ позянлун вичмӧдны корана грант ӧтувъя мындасӧ тырвыйӧ, тайӧ Положениеын 5 пунктса корӧмъяссӧ тӧд вылӧ босьтӧмӧн.
Артмӧдчӧмӧн урчитӧны:
1) грантлысь торъя могъяссӧ, мындасӧ, сетан условиеяссӧ да пӧрадоксӧ;
2) грант вуджӧдан кадколастъяссӧ (тшӧкыдлунсӧ) Россия Федерацияса сьӧмкуд оланпастэчасӧн урчитӧм положениеяссӧ тӧд вылӧ босьтӧмӧн;
3) сійӧс, мый босьтӧм грант тшӧт весьтӧ абу коммерческӧй организациялы оз позь ньӧбны суйӧрсайса валюта, сэтшӧм операцияяс кындзи, кор ньӧбӧны (вайӧны) вылыс технологияа импортнӧй оборудование, сырьё да комплектуйтан изделиеяс Россия Федерацияса валютнӧй оланпастэчас серти;
4) абу коммерческӧй организацияӧн рӧскод збыльмӧдӧм йылысь, кутшӧмъясӧс сьӧмӧн могмӧдан ӧшмӧсӧн лоӧ грант, отчётносьт сетан кадколастъяссӧ да формаяссӧ (во джыннас ӧтчыдысь);
5) грант (грант коляс) бергӧдан условиеяссӧ да пӧрадоксӧ;
6) абу коммерческӧй организациялысь сӧгласлунсӧ сы вылӧ, медым уполномочитӧм орган, канмусянь сьӧм овмӧс бӧрся контроль (дӧзьӧр) нуӧдысь органъяс нуӧдісны грант сетан условиеясӧ, медшӧр могъясӧ да пӧрадокӧ кутчысьӧм серти прӧверкаяс;
7) абу коммерческӧй организацияӧс Артмӧдчӧмын индӧм мындаын грантсӧ сетны позьтӧмлун йылысь юӧртан кадколастъяссӧ да пӧрадоксӧ сэк, кор уполномочитӧм органлы кыдзи сьӧмкуд сьӧм босьтысьлы чинтӧны сьӧмкуд кӧсйысьӧмъяслысь водзджык индӧм лимитъяссӧ;
8) Артмӧдчӧмлысь выль условиеяссӧ сӧгласуйтӧм йылысь либӧ сӧгласлунӧдз воӧдчытӧм вӧсна Артмӧдчӧмсӧ дугӧдӧм йылысь условиесӧ сэк, кор уполномочитӧм органлы кыдзи сьӧмкуд сьӧм босьтысьлы чинтӧны водзджык индӧм сьӧмкуд кӧсйысьӧмъяслысь лимитъяссӧ, мый вайӧдӧ грант Артмӧдчӧмӧн урчитӧм мындаын сетны позьтӧмлунӧдз;
9) тшӧтъяссӧ, кутшӧмъяс вылӧ вуджӧдӧны грантсӧ, Россия Федерацияса сьӧмкуд оланпастэчасӧн урчитӧм положениеяссӧ тӧд вылӧ босьтӧмӧн;
10) абу коммерческӧй организацияӧн босьтӧм грант сьӧм серти бухгалтерскӧй учёт торйӧн нуӧдан условиесӧ;
11) грант сетан бӧртасӧдз воӧдчӧм вылӧ колана петкӧдласъяслысь значениеяссӧ, кутшӧмъясӧс индӧма тайӧ Положениелӧн 34 пунктын;
12) типӧвӧй формаӧн урчитӧм мукӧд условие.
34. Грант сетан бӧртасӧн (торъя мога петкӧдласӧн) лоӧ абу коммерческӧй организацияӧн проектлысь мероприятиеяс збыльмӧдӧм да грант сетан торъя мога петкӧдласъяслӧн планируйтӧм значениеясӧдз воӧдчӧм.
Уполномочитӧм орган урчитӧ торъя мога петкӧдласъяс, кутшӧмъяс колӧны грант сетан бӧртасӧдз воӧдчӧм вылӧ, конкурсӧ пырӧдчӧм вылӧ сетӧм абу коммерческӧй организациялӧн заявка серти.
Торъя мога петкӧдласъяслысь значениеяссӧ урчитӧны Артмӧдчӧмын. 
35. Абу коммерческӧй организация сетӧ сӧгласлун сы вылӧ, медым уполномочитӧм орган кыдзи Коми Республикаса сьӧмкуд сьӧм босьтысь, Коми Республикаса сьӧм овмӧс министерство да сьӧм овмӧс бӧрся канмусянь контроль нуӧдысь мукӧд орган нуӧдісны грант сетан условиеясӧ, медшӧр могъясӧ да пӧрадокӧ кутчысьӧм серти прӧверкаяс.
36. Грантсӧ вуджӧдӧны уполномочитӧм органлӧн лицевӧй тшӧт вылысь лӧсялана абу коммерческӧй организациялӧн рӧштшӧт тшӧт вылӧ, кутшӧмӧс восьтӧма россияса кредитнӧй организацияын, Артмӧдчӧмӧн урчитӧм кадколастӧ, но Артмӧдчӧм кырымалан лунсянь 10 уджалан лунысь оз сёрджык.
37. Сетӧм грант тшӧт весьтӧ абу коммерческӧй организация вермӧ вӧчны проект збыльмӧдӧмкӧд йитчӧм рӧскодсӧ:
уджысь мынтысьӧм серти;
вузӧсысь, уджъясысь, услугаясысь мынтысьӧм серти;
кӧртымалӧмысь мынтысьӧм серти;
Россия Федерацияса сьӧмкуд системалӧн лӧсялан тшупӧдын сьӧмкудйӧ вот, ӧктас, страхӧвӧй взносъяс да мукӧд быть колана мынтӧм вештӧм серти;
командировкаяс вылӧ рӧскод мынтӧм серти.
Сетӧм грант тшӧт весьтӧ абу коммерческӧй организациялы оз позь вӧчны татшӧм рӧскод:
проект збыльмӧдӧмкӧд веськыда абу йитчӧм рӧскод;
рӧскод, мый йитчӧма предпринимательскӧй удж нуӧдӧмкӧд да коммерческӧй организацияяслы сьӧмӧн отсӧг сетӧмкӧд, кодъяслӧн дзик ӧти учредитысьӧн лоӧ абу коммерческӧй организация, а сідзжӧ мукӧд коммерческӧй организациялы став сикас отсӧг сетӧмкӧд;
вӧрзьӧдны позьтӧм эмбур (му участокъяс пыртӧмӧн) ньӧбӧм, выль зданиеяс капитальнӧя стрӧитӧм, кӧртымалан жыръяс капитальнӧя дзоньталӧм вылӧ рӧскод;
алкоголя да табака прӧдукция, а сідзжӧ вузӧсъяс, кутшӧмъяс лоӧны донаторйӧн, ньӧбӧм вылӧ рӧскод;
кансяма ютыръяс, кампанияяс да акцияяс сьӧмӧн могмӧдӧм вылӧ, митингъяс, демонстрацияяс, пикетъяс дасьтӧм да нуӧдӧм вылӧ рӧскод;
рӧскод, мый йитчӧма суйӧрсайса валюта ньӧбӧмкӧд, операцияяс кындзи, кутшӧмъясӧс збыльмӧдӧны вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти, а сідзжӧ мый йитчӧма тайӧ Положениеӧн индӧм грантъяс сетан медшӧр могъясӧдз воӧдчӧмкӧд;
неустойка, пеняяс, штрапъяс вештӧм серти рӧскод.
ІІІ. Отчётносьт дорӧ корӧмъяс
38. Абу коммерческӧй организация во джыннас ӧтчыдысь Артмӧдчӧмӧн урчитӧм кадколастӧ сетӧ уполномочитӧм органӧ рӧскод вӧчӧм йылысь отчёт, кутшӧмӧс сьӧмӧн могмӧдан ӧшмӧсӧн лоӧ грант, а сідзжӧ грант видзан бӧртасъясӧдз (торъя мога петкӧдласъясӧдз) воӧдчӧм йылысь отчёт Артмӧдчӧмӧн урчитӧм форма серти.
Абу коммерческӧй организация тайӧ пунктса медводдза абзацын индӧм отчёт дорӧ содтӧ документъяслысь копияяссӧ, кутшӧмъяс эскӧдӧны проект збыльмӧдігӧн абу коммерческӧй организацияӧн вӧчӧм рӧскодсӧ, Артмӧдчӧмӧн урчитӧм мукӧд документ, кутшӧмъяс эскӧдсьӧны абу коммерческӧй организацияӧн юрнуӧдысьӧн (мӧд мортӧн, кодӧс уполномочитӧма уджавны абу коммерческӧй организация нимсянь), абу коммерческӧй организациялӧн печатьӧн (эм кӧ).
Абу коммерческӧй организация кывкутӧ уполномочитӧм органӧ сетӧм документъяслӧн да отчётъяслӧн стӧчлун вӧсна. 
39. Уполномочитӧм орган Артмӧдчӧмӧн урчитӧм кадколастъясӧ прӧверитӧ тайӧ Положениелӧн 38 пунктын индӧм отчётъяссӧ.
Уполномочитӧм орган донъялӧ грантлысь бӧртаслунсӧ да сійӧс торъя могъяс вылӧ видзӧмсӧ абу коммерческӧй организацияӧн сетӧм отчётъяс подув вылын, кутшӧмъясӧс индӧма тайӧ Положениелӧн 38 пунктын. Грантӧн вӧдитчан бӧртаслунсӧ индӧны кыдзи Артмӧдчӧмӧн урчитӧм торъя мога петкӧдласъясӧдз збыльысь воӧдчан прӧчент.
Грантӧн вӧдитчан бӧртаслунсӧ донъялӧны (мониторитӧны) проектъяс збыльмӧдан бӧртасъяс донъялан пӧрадок серти, мый вынсьӧдӧма уполномочитӧм органлӧн тшӧктӧдӧн (водзӧ – Бӧртасъяс донъялан пӧрадок). Бӧртасъяс донъялан пӧрадоксӧ йӧзӧдӧны уполномочитӧм органлӧн официальнӧй сайтын, Ӧтуввез-порталын да гранты.рф юӧртан ресурсын сійӧс вынсьӧдан лунсянь 10 уджалан лун чӧжӧн, но конкурс нуӧдӧм йылысь объявление публикуйтан лунысь оз сёрджык. 
40. Грантсӧ колӧ бергӧдны Коми Республикаса республиканскӧй сьӧмкудйӧ сэк, кор:
1) урчитӧма абу коммерческӧй организацияӧн грант сетан шӧр могъяс (медшӧр мог), пӧрадок, условиеяс торкалӧмсӧ, бӧртасъяслӧн да петкӧдласъяслӧн значениеясӧдз воӧдчытӧмсӧ, кутшӧмъясӧс урчитӧма Артмӧдчӧмӧн, мый эрдӧдӧма уполномочитӧм органӧн да (либӧ) канмусянь сьӧм овмӧс бӧрся контроль (дӧзьӧр) нуӧдысь органъясӧн нуӧдӧм прӧверкаяс серти, - тырвыйӧ ыдждаын;
2) урчитӧма грант сьӧмсӧ абу торъя мог вылӧ видзӧмсӧ – найӧс абу торъя мог вылӧ видзан юкӧнын;
3) артмӧма грантӧн вӧдитчытӧм коляс.
41. Уполномочитӧм орган тайӧ Положениелӧн 40 пунктса 1 – 2 пунктувъясын индӧм случайяс эрдӧдан лунсянь 5 уджалан лун чӧжӧн лӧсьӧдӧ эрдӧдӧм торкалӧмъяс йылысь акт татшӧм торкалӧмъяссӧ, найӧс бырӧдан пӧрадоксӧ да кадколастъяссӧ индӧмӧн (водзӧ – акт) да ыстӧ сійӧс абу коммерческӧй организациялӧн инпас вылӧ. Актсӧ ыстӧны абу коммерческӧй организацияӧ заказнӧй письмӧӧн уведомлениеӧн Артмӧдчӧмын индӧм инпас вылӧ.
Сэк, кор абу коммерческӧй организация актын индӧм кадколастъясӧ торкалӧмъяссӧ абу бырӧдӧма, уполномочитӧм орган актын индӧм кадколаст колян лунсянь 5 уджалан лун чӧжӧн примитӧ абу коммерческӧй организацияӧн грантсӧ Коми Республикаса республиканскӧй сьӧмкудйӧ бергӧдӧм йылысь помшуӧм, кутшӧмӧс оформитӧны уполномочитӧм органлӧн тшӧктӧдӧн.
Уполномочитӧм орган грантсӧ Коми Республикаса республиканскӧй сьӧмкудйӧ бергӧдӧм йылысь помшуӧм примитан лунсянь 5 уджалан лун чӧжӧн ыстӧ абу коммерческӧй организацияӧ грант бергӧдӧм йылысь корӧм, кӧні индӧма помкасӧ, мый вӧсна примитӧма грант бергӧдӧм йылысь помшуӧмсӧ, ӧтувъя мындасӧ, кадколастъяссӧ, Россия Федерацияса сьӧмкуд классификациялысь кодсӧ, мый серти колӧ бергӧдны грантсӧ, лицевӧй тшӧтлысь реквизитъяссӧ, кытчӧ колӧ вуджӧдны сьӧмсӧ (водзӧ – корӧм). Корӧмсӧ ыстӧны абу коммерческӧй организацияӧ заказнӧй письмӧӧн уведомлениеӧн Артмӧдчӧмын индӧм инпас вылӧ.
Абу коммерческӧй организация бергӧдӧ грантсӧ корӧм босьтан лунсянь 30 календарнӧй лун чӧжӧн (сэк, кор корӧмын абу индӧма мӧд кадколастсӧ). Сэк, кор абу коммерческӧй организация корӧмӧн урчитӧм кадколастӧ эз пӧрт олӧмӧ Коми Республикаса республиканскӧй сьӧмкудйӧ грант сьӧм бергӧдӧм йылысь корӧмсӧ, уполномочитӧм орган могмӧдӧ Россия Федерацияса оланпастэчас серти индӧм сьӧмсӧ ёрд пӧрадокын перйӧмсӧ.
Тайӧ Положениелӧн 40 пунктса 3 пунктулын индӧм случайын абу коммерческӧй организация бергӧдӧ Коми Республикаса республиканскӧй сьӧмкудйӧ босьтӧм грантсӧ сійӧ юкӧнын, мый серти грант сьӧмсӧ абу видзӧма проектса мероприятиеяс збыльмӧдӧм вылӧ, проект збыльмӧдны помалан лунсянь 30 календарнӧй лунысь оз сёрджык. Сэк, кор абу коммерческӧй организация эз пӧрт олӧмӧ Коми Республикаса республиканскӧй сьӧмкудйӧ грантлысь видзтӧм сьӧм бергӧдӧм йылысь условиесӧ, уполномочитӧм орган могмӧдӧ Россия Федерацияса оланпастэчас серти индӧм сьӧмсӧ ёрд пӧрадокын перйӧмсӧ.
42. Грантъяс сетан условиеясӧ, медшӧр могъясӧ да пӧрадокӧ кутчысьӧм бӧрся урчитӧм пӧрадокын видзӧдӧны уполномочитӧм орган, Коми Республикаса сьӧм овмӧс министерство да канмусянь сьӧм овмӧс бӧрся контроль (дӧзьӧр) нуӧдысь мукӧд орган, сы лыдын прӧверкаяс нуӧдӧмӧн.».
